
					ഈ താളിൽ തെറ്റുതിരുത്തൽ വായന നടന്നിരിക്കുന്നു
തലശ്ശേരി രേഖകൾ 513

അനന്തിരവനെ പിടിച്ച പാറാവ ആക്കിൽ തളയിട്ട സ്ത്രീജനങ്ങൾക്കും പാറാവ ആക്കി
 സ്ത്രീജനങ്ങൾ ഇരുന്ന ഭവനത്തിൽ പത്താളെ കയ്ക്കൊട്ടകാരെ കൂട്ടികൊണ്ടുവന്ന
 ഞാൻ സൂക്ഷിച്ചിരുന്ന മുതലത 25000 പണത്തിന്റെ വക പൊന്നും വെള്ളിയും പണവും
 ആയിട്ട എടുത്തകൊണ്ടുപൊയതിന്റെശെഷം അന്തരവനെയും സ്ത്രീ ജനങ്ങളെയും
 പാറാവിൽനിന്ന വിടുകയും ചെയ്തു. ഈ അവസ്ഥകൾ ഒക്കയും മഹാരാജശ്രീ ബഹുമാ
നപ്പെട്ട ഇങ്കിരിയസ്സ കുമ്പഞ്ഞി ബമ്പാ ജനരാൾ ഗൌന്നൊർ ഭാത്യർ ഡംങ്കിൻ സായ്പു
 അവർകളെ ബൊധിപ്പിച്ചാരെ ശാമിനാഥപട്ടര കാര്യക്കാരെ വരുത്തി എടുത്ത മുതല
 ഒക്കയും കൊടുത്ത പറ്റശീട്ട വാങ്ങിക്കൊള്ളണമെന്ന കല്പന ആയതിന്റെശെഷം
 മുതൽ അത്രയും തരാമെന്നു പറഞ്ഞ എന്നെ കാര്യക്കാര കുട്ടിക്കൊണ്ടുപൊയി രണ്ടായിര
ത്തഞ്ഞുറ പണത്തിന്ന ചെരക്കല്ലുഭയത്തിൽ കാണം ചാർത്തിയ തിരുവെഴുത്തും ആയി
രത്ത മുന്നുറ പണവും തരികയും ചെയ്തു. ശെഷം പണം ബലംകൊണ്ട തരുന്നതും ഇല്ല.
 ഇനിക്കും എന്റെ സ്ത്രീ ജനങ്ങൾക്കും ചിലവ കഴിയെണ്ടുന്നതിന്ന പാലക്കാട്ടുശെരി
 രാജ ഇട്ടികൊമ്പി അച്ചനവർകളുടെ അരിയത്ത പാർത്ത ചിലവ കഴിച്ച പൊന്നിരുന്നു.
 കഴിഞ്ഞ ചിങ്ങമാസം 5 നു രാജശ്രീ കിഷിബൻ സായ്പു അവർകൾ രാജാവിന്റെ കാര്യ
സ്ഥന്മാരെ എന്നൊടുകൂടി എട്ടാളെ പാലക്കാട്ടശെരികൊട്ടയിൽ പാറാവിൽ പാർപ്പിച്ചു.
 തുലാമാസത്തിൽ ആറാളെ പാറാവിൽനിന്ന വിട്ട അയച്ചു. മകരം 3 നു അനന്തുപ്പട്ടരെ
 പാലക്കാട്ടുശെരിക്കൊട്ടയിൽ പാർപ്പിച്ച രാജ അവർകളൊട കൂടി എന്നെ തലശ്ശെരി
ക്കൊട്ടയിൽ കൊണ്ടുവന്ന പാർപ്പിച്ചിരിക്കുന്നു. ഈ എഴുമാസത്തിലകത്ത ഇനിക്ക ഇന്ന
 കുറ്റംകൊണ്ട പാർപ്പിച്ചിരിക്കുന്നു എന്നു ഞാൻ അറിഞ്ഞിട്ടും ഇല്ല. 11 മാസമായിട്ട
 രാജാവ ഇനിക്കു ശമ്പളം തരിക എങ്കിലും ഈ എഴു മാസമായിട്ട കുമ്പഞ്ഞിയിൽ നിന്ന
 ശിലവിന്ന തരിക എങ്കിലും ഉണ്ടായിട്ടും ഇല്ല. ശിലവിന്നും തരാതെ ഇന്ന കാര്യത്തിന്ന
 പാർപ്പിച്ചിരിക്കുന്ന എന്ന കല്പന ആകാതെയും ഇരിപ്പാൻ തക്കവണ്ണം ഞാൻ ബഹുമാ
നപ്പെട്ട ഇങ്കിരിയസ്സ കുമ്പഞ്ഞിക്ക ദൊഷം ചെയ്തിട്ടുള്ളപ്രകാരം തൊന്നുന്നതും ഇല്ല എന്ന
 മഹാരാജശ്രീ കമിശനർ സായ്പുമാര അവർകൾക്ക സംകടം എഴുതി അയച്ചാരെ
 താമസിയാതെ വരുത്തി വിസ്തരിക്കുമെന്നും ചിലവിന്ന തരത്തക്കവണ്ണം സായ്പു
 അവർകൾക്ക കല്പന കൊടുത്തയച്ചിട്ട ഉണ്ടെന്നും സായ്പു അവർകളെ ബൊധിപ്പിച്ചാൽ
 ചിലവിന്ന തരുവെന്നും ഞാൻ അയച്ചിരുന്ന ആളൊട സായപുമാര കല്പിച്ചയക്ക ആയത.
 സായ്പു അവർകളുടെ കൃപാകടാക്ഷം ഉണ്ടായി എന്നെ പാറാവിൽനിന്നും വിടിവിക്കെ
ണ്ടുന്നതിന്നും ഇനിക്കും കൂടി പാർക്കുന്ന രണ്ടാൾക്കും ചിലവിന തരെണ്ടുന്നതിന്നും
 ബലമായിട്ട എടുത്ത കൊണ്ടുപൊയ മുതല വങ്ങിത്തരെണ്ടുന്നതിന്നും സായ്പു
 അവർകളുടെ പരിപൂർണ്ണകടാക്ഷം വെണമെന്ന ഞാൻ അപെക്ഷിക്കുന്നു. എന്നാൽ
 കൊല്ലം 974 മത കുംഭമാസം 19 നു തലശ്ശെരിനിന്ന എഴുതിയത കുംഭം 20 നു ഇങ്കിരിയസ്സ
 കൊല്ലം 1799 മത മാർസ്സ മാസം 1നു പെർപ്പാക്കിയത.

1379 മത രാജമാന്ന്യ രാജശ്രീ വടക്കെത്തുക്കടി സുപ്രടെണ്ടൻ മെസ്തര ജെമസ്സ
 സ്ഥിവിൻ സായ്പു അവർകൾക്ക പാലക്കാട്ടശെരി രാജാ ഇട്ടിക്കൊമ്പി അച്ചനവർകൾ
 സലാം. കൊല്ലം 974 മത മകരമാസം 17 നു നാം തലശ്ശെരിക്ക എത്തുംമ്പൊൾ നമ്മൊടു
കുടി വന്ന ആള നാല്പതെ ഉണ്ടന്ന സായ്പു അവർകളെ ബൊധിപ്പിച്ചതിന്ന ഇത്ര ആള
 വയ്യാമെന്നും ആള പിരിക്കെണമെന്നും കല്പന ആകകൊണ്ട അത്യആവിശ്യംപൊലെ
 ഇവിടെ പാർക്കുന്ന ആളുകളുടെ വിവരം എഴുതി കൊടുത്തയ്ക്കുന്നു.

		 ഈ താൾ അവസാനം തിരുത്തപ്പെട്ടത്: 04:58, 19 ഡിസംബർ 2018.

